
artigo 16, o convenio colectivo estatal deixará de
rexir no futuro no que respecta a este convenio colec-
tivo provincial.

Por outra parte e no suposto de que a xurisdicción
competente estimase que algunha das condicións
pactadas neste convenio colectivo conculca a lega-
lidade vixente ou lesiona gravemente intereses de
terceiros e como queira que este convenio na súa
redacción actual constitúe un todo orgánico indi-
visible, terase por totalmente ineficaz debendo
reconsiderarse o seu contido íntegro pola comisión
negociadora.

Artigo 25º.-Contrato para a formación.

O contrato para a formación que realicen as empre-
sas comprendidas dentro do ámbito funcional deste
convenio terá por obxeto a formación práctica e teó-
rica do traballador contratado. Este traballador non
deberá ter ningún tipo de titulación, xa sexa superior,
media, académica ou profesional, relacionada co
posto de traballo que vaia desempeñar. O contido
do contrato, ó igual que as súas posibles prórrogas,
deberá formalizarse por escrito e figurará nel, de
modo claro, a actividade ou profesión obxecto do
aprendizaxe.

En ningún caso se poderá realizar este tipo de
contrato naquelas actividades nas que concorran cir-
cunstancias de tipo tóxicas, penosas, perigosas ou
nocturnas. Tamén estará prohibida a realización de
horas extraordinarias.

A idade do traballador cun contrato destas carac-
terísticas non poderá ser inferior a 16 anos nin supe-
rior a 21 anos.

a) A duración máxima será de 3 anos, xa sexan
alternos ou continuados, cunha o varias empresas
dentro do ámbito funcional do sector deste convenio.

b) Non se poderá realizar contratos de duración
inferior a seis meses, podendo prorrogar ata tres
veces por períodos como mínimo de seis meses.

c) Este tipo de contrato realizarase a tempo com-
pleto. O 15% do total da xornada dedicarase á for-
mación teórica. Concretaranse no contrato as horas
e días dedicados á formación. Así mesmo, especi-
ficarase o centro formativo, se é o caso, encargado
do ensino teórico. O ensino teórico, a ser posible,
deberá ser previo á formación práctica e alternaráse
con ésta de forma racional.

No contrato deberá figura-lo nome e categoría pro-
fesional do titor ou monitor encargado da formación
práctica. O titor deberá velar pola adecuada for-
mación do traballador en formación, así como de
tódolos riscos profesionais. O traballo efectivo que
preste o traballador na empresa deberá estar rela-
cionado coa especialidade ou obxecto do contrato.

O contrato para a formación considerarase de
carácter común ou ordinario cando o empresario
incumpra, na súa totalidade, as súas obrigas en mate-
ria de formación teórica.

Normas supletorias.-No non recollido neste con-
venio, serán de aplicación as normas xerais legais,
e en especial o II convenio colectivo estatal da
madeira.

Disposición adicional

Primeira.-As partes asinantes deste convenio con-
sideran o acordo interprofesional galego sobre dos
procedementos extraxudiciais de solución de con-
flictos de traballo como a canle idónea para a solu-
ción dos conflictos colectivos laborais.

Segunda.-As empresas disporán dun prazo de 30
días desde a publicación deste convenio no BOP
de Lugo ou Diario Oficial de Galicia para aboa-las
diferencias salariais entre as cantidades que viñesen
percibindo e as que se pactan neste convenio, en
concepto de atrasos, desde a 1-4-2002 ata a data
da publicación.

Táboa salarial vixente do 1-4-2002 ó 31-12-2002
Categorías

profesionais
Salario
base

Comp.
asistencia

Quinquenio
consolidado

Total anual Valor hora
extraordin.

Encargado, xefe de oficina 21,38 0,86 342,85 9.300,64 5,04

Oficial de 1ª, viaxante 20,94 0,86 335,71 9.113,64 4,94

Medidor, conductor afilador,
oficial de 2ª, serrador de serra
circular

20,61 0,86 330,82 8.973,39 4,86

Axudante 20,02 0,86 321,04 8.722,64 4,72

Peón especialista 19,96 0,86 319,98 8.697,14 4,70

Peón vixiante 19,84 0,86 318,26 8.646,14 4,68

Aprendiz/traballador formación 15,90 0,86 254,93 6.971,64

Nota. Para efectos do cálculo do total anual tense en conta o complemento de asistencia por
249 días de traballo efectivo.

CONSELLERÍA DE XUSTIZA,
INTERIOR E ADMINISTRACIÓN
LOCAL

Decreto 295/2003, do 19 de xuño, polo
que se declara a urxente ocupación, para
efectos de expropiación forzosa, pola
Deputación Provincial de Lugo, dos bens
e dereitos necesarios para a realización
das obras do proxecto número 241, Plan
Operativo Local 2002 Abadín-estrada
provincial Moncelos-Carrizal, alarga-
mento e mellora do punto quilométrico
0,40 ó 2,90 (concello de Abadín).

A Deputación Provincial de Lugo, en sesión cele-
brada o día vintetrés de agosto de dous mil dous,
aprobou o proxecto nº 241, Plan Operativo Local
2002 Abadín-estrada provincial Moncelos-Carrizal,
alargamento e mellora do punto quilométrico 0,40
ó 2,90 e, na sesión do trinta de setembro de dous
mil dous, acordou solicitar da Xunta de Galicia a
declaración de urxente ocupación dos bens e dereitos
afectados pola expropiación forzosa ó abeiro do dis-
posto no artigo 52 da Lei de expropiación forzosa.


